
　寜都

元廖人俊〈元末父死於㓂母亦被虜人俊七歳奉養祖母旣長誓求父骨得於叢塜間又之北方求〉

　〈母聞在滄州至則物故矣𣣔負骨歸塟異父弟沮之遂刻像歸而合塟呉澂記其事見一綂志〉

　瑞金

宋龔彭夀〈彦寛杜門隱居深于易學紹興中劇賊犯境彭夀以母老且病義不可避獨留侍賊憫之〉

　〈竟不加害〉

國朝朱鑑〈廷佐推官璣之子孝出天性母郭遘疾鑑刲股置藥餅疾愈父母俱夀終鑑廬墓凢三年〉

　龍南

宋鍾伷〈少㳺紹京之後登元豐壬戌黃裳榜進士知湖廣桂陽縣考課第一通判宣州招諭蠻㓂多順〉

　〈若者進師桂林功成進直龍圖閣兼本路安撫管勾經畧使性至孝䘮父盡哀有羣烏鳴於墓人名其堂〉

